NR: 02-4118/9
17.10.2024
Shkup




PROCESVERBAL
nga seanca e 38-të e Këshillit të Agjencisë për Shërbime
Mediatike Audio dhe Audiovizuele
mbajtur më 09.10.2024

Anëtarët e pranishëm të Këshillit të Agjencisë përmes lidhjes video-konferencë: Selver Ajdini zëvendës kryetar i Këshillit të ASHMA-së, mr. Alma Mashoviq, Lazar Trajçev, Zoran Fidanoski, dr. Metodija Jançeski.
Anëtarët në mungesë të Këshillit të Agjencisë: Lazo Petrushevski kryetar i Këshillit të ASHMA-së.
Në seancë përmes lidhjes video-konferencë ishte i pranishëm edhe dr. Zoran Trajçevski, drejtor i Agjencisë për Shërbime Mediatike Audio dhe Audiovizuele.
[bookmark: _Hlk177381681]Të pranishëm nga Shërbimi profesional përmes lidhjes video-konferencë: mr.Dragica Ljubevska, Cvetanka Mitrevska, mr. Emilija Janevska, mr. Magdalena Davidovska Dovleva, Vesna Simonovska, Jeton Ismaili, mr.Gorjan Sheqerinov, Maja Damevska, mr.Ruzhica Boshnakoska Jotevska.                 
  Të pranishmit e tjerë:/

Z. Ajdini hapi seancën e 38-të të Këshillit të Agjencisë për Shërbime Mediatike Audio dhe Audiovizuele. Seanca filloi në orën 14:00 dhe u mbajt përmes lidhjes video-konferencë.
Z. Ajdini përkujtoi se anëtarët e Këshillit kanë pranuar material plotësues edhe për një pikë me titull “Propozim për inicimin e procedurës për kundërvajtje ndaj Shoqërisë për shërbime të komunikimit A1 MAQEDONI SHPKNJP Shkup për shkelje të nenit 141 të LSHMAAV”. Në këtë drejtim, ai propozoi plotësimin e rendit të ditës me Pikën 8, në mënyrë që pika e radhës “Propozimi për dhënien e miratimit për zbatimin e procedurës për furnizim publik-mallra: Energjia elektrike” të jetë Pika 9 dhe Pika 10 – Të ndryshme.
Këshilli i Agjencisë njëzëri, me 5 vota “pro”, miratoi si vijon rendin e ditës të plotësuar:
RENDI I DITËS
1. Miratimi i Propozim-procesverbalit nga seanca e 13-të publike e Këshillit të Agjencisë për Shërbime Mediatike Audio dhe Audiovizuele, mbajtur më 30.09.2024.
2. Miratimi i Propozim-procesverbali nga seanca e 37-të e Këshillit të Agjencisë për Shërbime Mediatike Audio dhe Audiovizuele, mbajtur më 30.09.2024.
3. Propozim-vendim për shpallje të konkursit publik për dhënie të lejes për transmetim në radio të shërbimit programor, në nivel lokal, në zonën e komunës së Manastirit, me Propozim-dokumentacion konkursi dhe Propozim-aplikim.
4. Propozim-rregullore për ndryshimin dhe plotësimin e Rregullores për mbrojtjen e të miturve.
5. Propozim-udhëzues për monitorimin e gjuhës së urrejtjes - botimi i dytë i plotësuar dhe i ndryshuar.
6. Propozim për shqiptimin e masës vërejtje publike të SHTR RADIO ZONA M-1 Svetlana SHPKNJP Shkup, për shkelje të nenit 80 paragrafët 7, 8 dhe 9 të LSHMAAV.
7. Propozim për inicimin e procedurës për kundërvajtje të Shoqërisë Tregtare Radiodifuzive TV GURRA SHPKNJP Kërçovë për shkelje të nenit 67 paragrafi 6 të LSHMAAV.
8. Propozim për inicimin e procedurës për kundërvajtje të Shoqërisë për shërbime të komunikimit A1 MAQEDONI SHPKNJP Shkup për shkelje të nenit 141 të LSHMAAV.
9. Propozim për dhënien e miratimit për zbatimin e procedurës për furnizim publik-mallra: Energji elektrike.
10. Të ndryshme.


Pika 1
Këshilli i Agjencisë shqyrtoi dhe me 5 vota “pro” dhe një abstenim nga Metodija Jançeski miratoi Procesverbalin e propozuar nga Seanca e 13-të publike e Këshillit të Agjencisë për Shërbime Mediatike Audio dhe Audiovizuele, mbajtur më 30.09.2024, me tekstin e propozuar.

Pika 2
Këshilli i Agjencisë shqyrtoi dhe njëzëri miratoi Procesverbalin e propozuar nga seanca e 37-të e Këshillit të Agjencisë për Shërbime Mediatike Audio dhe Audiovizuele, mbajtur më 30.09.2024, me tekstin e propozuar.

Pika 3
Udhëheqësja e Sektorit për planifikim strategjik dhe të drejtat e autorit mr. Magdalena Davidovska Dovleva, shpjegoi Propozim-vendimin për shpalljen e konkursit publik për dhënien e lejes për transmetim në radio të shërbimit programor, në nivel lokal, në zonën komunës së Manastirit. Ajo shpjegoi se Sektori për planifikim strategjik dhe të drejtat e autorit ka përgatitur Studim me të cilin është përcaktuar arsyetimi për shpalljen e konkursit për dhënien e lejes për radio lokale në komunën e Manastirit. Studimi analizoi situatën ekzistuese të medias në këtë zonë lokale, më pas performancën ekonomike të transmetuesve ekzistues dhe potencialin ekonomik të tregut. Gjithashtu është marrë në konsideratë roli jashtëzakonisht i rëndësishëm social i mediave lokale, i cili reflektohet në ofrimin e informacionit për ngjarjet në kuadër të zonës që mbulojnë, si dhe faktin se ato duhet të përfaqësojnë një platformë ku do të hapen çështje të rëndësishme, do të diskutohen çështje të problemeve konkrete që hasin qytetarët e zonës përkatëse dhe do të kërkohen mënyra për tejkalimin e tyre, që sigurisht  duhet të çojnë në përmirësimin e cilësisë së kushteve të jetesës në atë zonë. Ajo tha se në këtë moment në Manastir dy radio lokale transmeojnë një program, por si njëra dhe tjetra transmetojnë vetëm nga dy orë përmbajtje programore që trajtojnë ngjarje, informacione dhe përmbajtje të tjera me rëndësi për zonën lokale. Ata analizuan performancën e tyre ekonomike në kontekst të potencialit ekonomik të tregut, i cili për Manastirin është i rëndësishëm sipas numrit të audiencës potenciale, numrit të përgjithshëm të popullsisë, e cila është në vendin e dytë në mesin e komunave maqedonase, si dhe sipas numrit të subjekteve të biznesit aktiv. Në këtë drejtim, shpjegoi se ekziston potencial real ekonomik dhe audiencë dhe reklamues potencial në subjektet aktive të biznesit, dhe këto dy radiostacione kanë realizuar në tre vitet e fundit, dukshëm të ardhura në total më të ulëta, të ardhura nga reklamat, sesa p.sh. nga radiostacione që kanë punuar në disa zona lokale ku potenciali është shumë më i ulët, që do të thotë se kanë arritur të arrijnë rezultate më domethënëse se radiostacionet e Manastirit. Kjo tregon faktin se potenciali i këtij tregu nuk shfrytëzohet në mënyrë optimale dhe se me dhënien e lejes së re të edhe një radioje që do të transmetojë program në këtë zonë, do të rritet cilësia dhe oferta mediatike për banorët e kësaj zone. Ajo theksoi se konkluzioni që ka dalë nga Studimi është se ka arsyetim për dhënien e lejes në këtë zonë.
Z. Fidanoski tha se do ta mbështesë këtë pikë. Ai deklaroi se është gjithmonë i lumtur kur munden ose mund të nisin një procedurë ose më në fund të marrin vendim me të cilin do të jepet leja për një media të re, një radiodifuzeri që do të transmetojë programin e tij në valët maqedonase. Në komunën e Manastirit, përveç dy radiostacioneve komerciale, ekziston edhe një radio studentore universitare jofitimprurëse e Universitetit “Shn. Kirili dhe Metodi” Manastir. Por edhe kjo, nëse merret parasysh, është e pamjaftueshme. Ai tha se pajtohet me atë që tha udhëheqësja Magdalena, se potenciali i atij tregu është plotësisht i papërdorur. Ai shtoi se nëse dihet se një numër i madh i diasporës maqedonase e ka origjinën nga ai rajon, praktikisht edhe gjatë verës në numër të madh qëndrojnë në atë rajon, duke rritur edhe më shumë kapacitetin ekonomik apo performancën ekonomike, që mund të nënkuptojë edhe një jetesë më të mirë  për vetë mediat, për këto arsye është absolutisht e justifikuar hapja e konkursi publik dhe dhënia e lejes për një tjetër radio lokale.
Z. Ajdini tha se janë plotësuar të gjitha kushtet për shpalljen e këtij konkursi, ka arsyetim dhe ka nevojë. Për këtë arsye, ai tha se do ta mbështesë propozimin.
Këshilli i Agjencisë njëzëri miratoi Vendim për shpalljen e konkursit publik për dhënien e 1 (një) leje për transmetim në radio në nivel lokal, në zonën e Komunës së Manastirit, për shërbim programor radio folëse me format të përgjithshëm në të cilin llojet e programeve të përfaqësuara kryejnë së paku dy nga tre funksionet mediatike, në gjuhën maqedonase, të cilat do të transmetohen përmes radiofrekuencës së përcaktuar nga Agjencia për Komunikime Elektronike (AKE), përkatësisht: 100.5 MHz.
Leja do të jepet për një periudhë 9 (nëntë) vjeçare dhe nuk mund t'i transferohet  personi tjetër.
Sektori për përkrahjen e punës së drejtorit dhe Këshillit, Vendimin e mësipërm ta publikon në "Gazetën Zyrtare të RMV-së", në ueb-faqen e Agjencisë, si dhe së paku në 2 (dy) gazeta ditore, prej të cilave njëra është në gjuhën e bashkësisë joshumicë, por që e flasin së paku 20% e qytetarët të RMV-së, dhe hyn në fuqi nga dita e publikimit në "Zyrtare Gazeta të RMV-së".

[bookmark: _Hlk177388873]Pika 4
Udhëheqësja e Sektorit për çështje programore mr. Emilija Janevska, shpjegoi Propozim-rregulloren për ndryshimin dhe plotësimin e Rregullores për mbrojtjen e të miturve. Ajo shpjegoi se me Ligjin për ndryshimin dhe plotësimin e Ligjit për Shërbime Mediatike Audio dhe Audiovizuele nga korriku i vitit 2023, janë bërë ndryshime në nenin 50 dhe është shtuar neni i ri 50a, i cili i referohet mbrojtjes së të dhënave personale të të miturve. Nga ku, është e nevojshme të bëhen disa ndryshime në Rregulloren ekzistuese për mbrojtjen e të miturve, e cila daton që nga viti 2014. Këshilli miratoi Draft-rregulloren në seancën e 29-të mbajtur më 17 korrik të këtij viti dhe hapi (seancë) debat publik prej 45-ditësh, i cili përfundoi më 2 shtator. Gjatë seancës dëgjimore nuk u morën propozime për ndryshime apo plotësime në draft tekst. Në propozim-rregulloren, e paraqitur për këtë seancë të Këshillit, propozohen disa ndryshime dhe plotësime në tekstin fillestar të miratuar nga Këshilli si draft, qëllimi i të cilave është para së gjithash rregullimi gjuhësor i dispozitave, në mënyrë që ato të mund të zbatohen dhe për kategorinë e re të subjekteve, influencuesve, vlogerëve, krijuesve ose sipas Ligjit nga persona fizikë si ofrues të shërbimeve mediatike audiovizuele me kërkesë. Janë bërë dhe plotësimet e duhura të dispozitave ekzistuese në lidhje me çështjen për shënimin potencial të përmbajtjeve të dëmshme për të miturit nga kjo kategori e re subjektesh. Bëhet fjalë për ndryshime dhe plotësime në nenet 3, 4, 5, 8, 19, 20 dhe 27 të Rregullores ekzistuese. Në materialet e seancës janë dorëzuar dy rregullore. Në versionin e dytë, të gjitha ndryshimet janë shënuar me të kuqe për të parë saktësisht se ku janë bërë rregullimet e tekstit në lidhje me Draft dokumentin. Këshillit i propozohet miratimi i Propozim-rregullores për ndryshimin dhe plotësimin e Rregullores për mbrojtjen e të miturve, sipas propozimit, i cili do të botohet në Gazetën Zyrtare të Republikës së Maqedonisë së Veriut, dhe më pas si Tekst i pastruar t'u dorëzohet transmetuesve dhe ofruesve të shërbimeve video me kërkesë dhe natyrisht të publikohet në ueb-faqen e Agjencisë.
Këshilli i Agjencisë njëzëri miratoi Rregulloren për ndryshimin dhe plotësimin e Rregullores për mbrojtjen e të miturve, me tekstin e propozuar.
Sektori për përkrahjen e punës së drejtorit dhe Këshillit, Rregulloren për ndryshimin dhe plotësimin e Rregullores për mbrojtjen e të miturve ta publikon në “Gazetën Zyrtare të RMV-së” dhe në ueb-faqen e Agjencisë.
Sektori për çështje juridike dhe furnizim publik të përgatisë Tekst të pastruar.
Akti nënligjor i mësipërm (Teksti i pastruar) t'u dorëzohet transmetuesve dhe ofruesve të shërbimeve video me kërkesë.
Pika 5
Udhëheqësja Janevska shpjegoi Propozim-udhëzuesin për monitorimin e gjuhës së urrejtjes - botimi i dytë i plotësuar dhe i ndryshuar. Ajo shpjegoi se Këshilli i Agjencisë në seancën e 29-të miratoi edhe Draft-Udhëzuesin për monitorimin e gjuhës së urrejtjes - botim i dytë i plotësuar dhe i ndryshuar dhe hapi seancë publike prej 45 ditësh. Dhe ky debat publik përfundoi më 2 shtator dhe gjatë debatit nuk u morën propozime për ndryshimin ose plotësimin e draft tekstit. Në propozim-udhëzimin, dorëzuar për këtë seancë të Këshillit nuk janë bërë ndryshime thelbësore, por janë bërë disa korrigjime lidhur me sqarimin e pjesëve që janë përkthyer nga anglishtja, si dhe për azhurimin e fusnotave. Meqë ra fjala, edicioni i dytë i plotësuar dhe i ndryshuar i udhëzuesit për monitorimin e gjuhës së urrejtjes është përgatitur në kuadër të projektit Tvining nga ekspertë gjermanë dhe nevoja për ndryshimin dhe plotësimin e udhëzuesit ka rezultuar nga ndryshimet legjislative si në Rregulloren evropiane ashtu edhe në Ligjin për Shërbime Mediatike Audio dhe Audiovizuele. Propozohet që Këshilli i Agjencisë të miratojë Udhëzuesin e propozuar për monitorimin e gjuhës së urrejtjes, botim i dytë i plotësuar dhe i ndryshuar, i cili më pas do të publikohet në ueb-faqen e Agjencisë dhe do t'u ofrohet transmetuesve dhe ofruesve të shërbimeve video me kërkesë.
Këshilli i Agjencisë njëzëri miratoi Udhëzuesin për monitorimin e gjuhës së urrejtjes - botim i dytë i plotësuar dhe i ndryshuar,me tekstin e propozuar.
Sektori për përkrahjen e punës së drejtorit dhe Këshillit, Udhëzuesin për monitorimin e gjuhës së urrejtjes - botimi i dytë i plotësuar dhe i ndryshuar, ta publikon në ueb-faqen e Agjencisë.
Dokumenti i mësipërm t'u jepet transmetuesve dhe ofruesve të shërbimeve video sipas kërkesës.

Pika 6
Udhëheqësja Janevska shpjegoi Propozimin për shqiptimin e masës vërejtje publike të SHTR RADIO ZONA M-1 Svetlana SHPKNJP Shkup, për shkelje të nenit 80 paragrafët 7, 8 dhe 9 të LSHMAAV. Ajo shpjegoi se shkelja nga ky transmetues është konstatuar nga mbikëqyrja e rregullt e realizuar në gusht të këtij viti. Transmetuesi vullnetarisht mori përsipër gjatë vitit 2024 të transmetojë 30% të muzikës në gjuhën maqedonase. Në bazë të njoftimit të tij dhe në pajtim me nenin 80 paragrafi 7 të Ligjit për Shërbime Mediatike Audio dhe Audiovizuele, Agjencia i ka dhënë faturë në të cilën është llogaritur zbritja prej 30% e tarifës për lejen e transmetimit në radio për vitin 2024. Nga mbikëqyrja e realizuar më 6 gusht 2024, u konstatua se transmetuesi në periudhën nga ora 06:00 e mëngjesit deri në mesnatë, siç përcaktohet në pikën 4 të Udhëzimeve miratuar nga Këshilli i Agjencisë, nuk ka transmetuar 30%, pra ka transmetuar 5 orë, 55 minuta dhe 23 sekonda muzikë që përbën 26,57% të totalit të muzikës së transmetuar në ditën dhe natën e analizuar, pra janë 22 orë, 17 minuta dhe 33 sekonda. Për këtë arsye, propozohet që transmetuesit t'i shqiptohet masë vërejtje publike me afat respektimi prej 20 ditësh, nga dita e marrjes së vendimit, pastaj të kryhet mbikëqyrje kontrolli për të përcaktuar nëse transmetuesi do të veprojë sipas masës së shqiptuar vërejtje publike dhe nëse nuk vepron Këshilli në pajtim me pikën 13 të Udhëzimit për regjistrimin vullnetar të radiostacioneve për transmetimin e muzikës vendase, të miratojë aktvendim që do të detyrojë Shoqërinë Tregtare të paguajë shumë shtesë për të cilën është ulur tarifa e lejes në fillim të vitit.
Këshilli i Agjencisë shqyrtoi Raportin me shkrim për mbikëqyrjen e kryer të rregullt  programore, nr.10-3587/1 datë 27.08.2024 dhe njëzëri konstatoi që SHTR RADIO ZONA M-1 Svetlana SHPKNJP Shkup, t’i shqipton masë vërejtje publike për shkelje të nenit 80 paragrafi 7, 8 dhe 9 të LSHMAAV dhe në lidhje me pikën 4 të Udhëzimit për regjistrimin vullnetar të radiostacioneve për transmetimin e muzikës vendase, sepse më 6 gusht 2024 nuk ka transmetuar së paku 30% të muzikës në gjuhën maqedonase në periudhën nga ora 06:00 deri në orën 00:00, nga totali i muzikës së transmetuar në ditë-natën e analizuar.
Në pajtim me pikën 6 të Udhëzimit për përcaktimin e afatit për veprim sipas aktvendimeve të Agjencisë për ndërmarrjen e masës nr.01-4139/1 datë 07.11.2022, është urdhëruar që në afat prej 20 (njëzet) ditësh nga dita e marrjes së aktvendimin të harmonizon punën e tij me nenin 80 paragrafët 7, 8 dhe 9 të LSHMAAV dhe në lidhje me pikën 4 të Udhëzimit për regjistrimin vullnetar të radiostacioneve për transmetimin e muzikës vendase.
Sektori për çështje juridike dhe furnizim publik të përgatisë Aktvendim për shqiptimin e masës vërejtje publike transmetuesit në fjalë.
Sektori për çështje programore pas skadimit të afatit të përcaktuar në Akvendimin për vërejtje publike, të kryen mbikëqyrje kontrolli, për të konstatuar nëse subjekti i mbikëqyrjes (transmetuesi) ka vepruar sipas masës së shqiptuar (plotësisht, pjesërisht apo nuk ka vepruar).
Sektori për përkrahjen e punës së drejtorit dhe Këshillit, Aktvendimin e mësipërm ta publikon në ueb-faqen e Agjencisë.

Pika 7
[bookmark: _Hlk179806863]Udhëheqësja Janevska shpjegoi Propozimin për inicimin e procedurës për kundërvajtje të Shoqërisë Tregtare Radiodifuzive TV GURRA SHPKNJP Kërçovë për shkelje të nenit 67 paragrafi 6 të LSHMAAV. Ajo shpjegoi se shkelja tek TV Gurra është konstatuar nga mbikëqyrja e kontrollit të realizuar në periudhën 16-22 shtator të këtij viti. Transmetuesit i është shqiptuar masë vërejtjeje publike në korrik të këtij viti, pas një raporti për monitorim të programit të kryer me datë 13 qershor. Ajo theksoi se ka mospërputhje në lidhje me periudhën kur është bërë mbikëqyrja e kontrollit. Në fusnotën e raportit theksohet se mbikëqyrja e kontrollit është zgjatur për shkak se transmetuesi në periudhën prej datës 13 qershor, sapo është dorëzuar raporti për mbikëqyrjen fillestare, ka ndërprerë punën deri më 3 shtator të këtij viti, që po ashtu është konstatuar edhe në raport dhe për këtë në seancën e 35-të të Këshillit është dorëzuar propozim për inicimin e procedurës për heqjen e lejes, por pika është tërhequr për shkak se sektori kompetent ka raportuar se transmetuesi ka filluar punën. Për këto arsye, mbikëqyrja e kontrollit është bërë që nga data 16 deri më 22 shtator. Me mbikëqyrjen e kontrollit është konstatuar se transmetuesi nuk ka vepruar sipa aktvendimit për shqiptimin e masës vërejtje publike, përkatësisht nuk zbaton së paku 80% të konceptit programor për të cilin është dhënë leja e punës. Analiza javore e shërbimit programor fillimisht tregoi se nga 168 orë potenciale program për nje jave, TV Gurra në periudhën e analizuar, 53 orë 6 minuta 40 sekonda nuk ka transmetuar fare program dhe për 114 orë 53 minuta 20 sekonda ka transmetuar ekskluzivisht spote (video) muzikore. Domethënë, është faktikisht e kotë të bëhet  vlerësim për zbatimin e konceptit programor për të cilin transmetuesi ka marrë lejen për punë, dhe nuk tregon fare angazhim funksional gazetaresk dhe më pas as kontroll editorial mbi shërbimin programor. Për këto arsye, propozohet që në pajtim me nenin 23 të Ligjit, Këshilli të miratojë propozimin për inicimin e procedurës kundërvajtëse kundër këtij transmetuesi.
Z. Ajdini tha se Këshilli është i vetëdijshëm për problemet që ka ky transmetues me punën e tij. Ai përkujtoi se pak kohë më parë në një seancë Këshilli ka dhënë miratim për ndryshimin e strukturës së pronësisë, ndaj shpreson që ata si transmetues dhe Këshilli dhe Agjencia si rregullator të mos kenë probleme dhe televizioni të respektojë rregulloren ligjore për punë.
Këshilli i Agjencisë shqyrtoi Raportin me shkrim për mbikëqyrjen e krye të kontrollit programor nr.10-4029/1 të datës 01.10.2024 të Shoqërisë Tregtare Radiodifuzive TV GURRA SHPKNJP Kërçovë dhe ka konstatuar shkelje të nenit 67 paragrafit 6 të LSHMAAV.
Këshilli njëzëri konkludoi kundër Shoqërisë Tregtare Radiodifuzive TV GURRA SHPKNJP Kërçovë të inicojë procedurë kundërvajtëse para gjykatës kompetente sepse nga mbikëqyrja e kontrollit programor është konstatuar se në periudhën njëjavore prej datës 16 deri më 22 shtator 2024, nuk ka zbatuar së paku 80% të konceptit programor për të cilin i është dhënë leja për transmetim televiziv.
Sektori për çështje juridike të përgatisë Kërkesë për inicimin e procedurës për kundërvajtje para gjykatës kompetente për transmetuesin në fjalë.

Pika 8
Z.Trajçevski shpjegoi Propozimin për inicimin e procedurës për kundërvajtje të Shoqërisë për shërbime të komunikimit A1 MAQEDONI SHPKNJP Shkup për shkelje të nenit 141 të LSHMAAV. Ai shpjegoi se për këtë operator para disa seancave Këshilli shqiptoi masë vërejtje publike sepse numër i madh i kanaleve janë ritransmetuar pa u mbuluar me çertifikatë për regjistrim të dhënë nga Agjencia. Por gjatë mbikëqyrjes së kontrollit u konstatua se sërish një kanal i cili nuk mbulohet me çertifikatë për regjistrim është duke u ritransmetuar. E meqenëse shkelja po ndodh për herë të dytë për shkelje të nenit 141 të LSHMAAV, propozohet që të inicohet procedurë për kundërvajtje para gjykatës kompetente.
Këshilli i Agjencisë e shqyrtoi Raportin me shkrim për mbikëqyrjen e kryer të kontrollit programor nr.10-4170/1 të datës 08.10.2024 të Shoqërisë për shërbime të komunikimit A1 MAQEDONI SHPKNJP Shkup dhe konstatoi shkelje të nenit 141 të LSHMAAV.
Këshilli njëzëri konkludoi kundër Shoqërisë për shërbime të komunikimit A1 MAQEDONI SHPKNJP Shkup që të inicojë procedurë kundërvajtëse para gjykatës kompetente sepse nga mbikëqyrja e kontrollit programor është konstatuar se Shoqëria për shërbime të komunikimit A1 MAQEDONI SHPKNJP Shkup, e cila sipas njoftimit nga Agjencia për Komunikimet Elektronike mund të kryen veprimtari në territorin e Republikës së Maqedonisë së Veriut, me datë 08.10.2024 për përdoruesit e tij ka ritransmetuar shërbimin programor "Tring Sport News" i cili nuk mbulohet me çertifikatë për regjistrimin e shërbimeve programore të dhënë nga Agjencia për Shërbime Mediatike Audio dhe Audiovizuele, e cila është në kundërshtim me nenin 141 të LSHMAAV.
Sektori për çështje juridike duhet të përgatisë Kërkesë për inicimin e procedurës për kundërvajtje para gjykatës kompetente për operatorin në fjalë.

Pika 9
Udhëheqësja e Sektorit për çështje juridike dhe furnizim publik Cvetanka Mitrevska shpjegoi Propozimin për dhënien e miratimit për zbatimin e procedurës për furnizim publik-mallra: Energji Elektrike. Ajo shpjegoi se bëhet fjalë për furnizim publik që është paraparë në Planin vjetor për furnizim publik për vitin 2024 të Agjencisë dhe mjetet janë siguruar me Planin Financiar të Agjencisë për vitin 2024. Sipas shumës së mjeteve të vlerësuara,furnizimi do të relizohet si procedurë e hapur duke zbatuar dispozitat e Ligjit për furnizim publik. Procesi do të fillojë me publikimin e njoftimit në sistemin elektronik për furnizim publik dhe në Gazetën Zyrtare të RMV-së. Ajo tha se të gjitha të dhënat e tjera në lidhje me këtë furnizim janë të shënuara në materialet që janë dorëzuar për seancë.
Z. Trajçevski theksoi se ky furnizim publik do të realizohet së bashku me Ministrinë e Sportit.
Udhëheqësja Mitrevska shpjegoi se bëhet fjalë për furnizim grupor që realizohet çdo vit, sepse kështu është vendosur në Agjenci. Dhe Ministria e Sportit ka nevojë për furnizim të energjisë elektrike, kështu që furnizimi do të realizohet pas nënshkrimit të Marrëveshjes për furnizim në grup me Ministrinë e Sportit, ish-Agjencinë së Rinisë dhe Sport, dhe më pas do të zbatohet procedura sipas ligjit për furnizim publik.
Këshilli i Agjencisë njëzëri miratoi zbatimin e procedurës për furnizim publik - mallra: Energji elektrike.
Zbatimi i procedurës së furnizimit publik për lëndën-mallra: Energji elektrike është parashikuar dhe është në pajtim me Planin vjetor për furnizim publik për vitin 2024 të Agjencisë për Shërbime Mediatike Audio dhe Audiovizuele nr.05-4729/1 datë 22.12.2023, dhe mjetet sigurohen nga Plani Financiar i Agjencisë për Shërbime Mediatike Audio dhe Audiovizuele për vitin 2024.

Pika 10
Të ndryshme
Nuk ka pasur diskutim nën Të ndryshme. 	                                                                  

Agjencia për Shërbime Mediatike
       Audio dhe Audiovizuele
               Zëvendës Kryetari i Këshillit,
Selver AJDINI, v.d.

